
SHAXS IJTIMOIY FAOLLIGI: 
TUSHUNCHA VA TAHLIL

Baxriyeva Nargiza Axmadovna
Toshkent texnologiya, menejment va kommunikatsiya instututi

Pedagogika va psixologiya kafedrasi dotsenti, ps.f.f.d. (PhD)

Annotatsiya: Ushbu maqolada olimlar, pedagoglar, sotsiologlar, faylasuflar va psixologlar tomonidan “ijtimoiy faollik” 
tushunchasiga berilgan ta’riflar tahlil qilinadi. Psixologiya fanida ijtimoiy faollik shaxsning jamiyat hayotida faol ishtirok 
etishi, o‘zgalar bilan ijtimoiy munosabatlarga kirishishi hamda ijtimoiy muammolarni hal etishga intilishi sifatida talqin eti-
ladi. O‘tkazilgan tahlillar “ijtimoiy faollik” kategoriyasining instrumental funksiyasini aniqlashtirish va uning zamonaviy ilmiy 
talqinini asoslashga qaratilgan. Psixologik va pedagogik adabiyotlarni tahlil qilish asosida ijtimoiy faollik tushunchasining 
turli ilmiy yo‘nalishlarda keltirilgan ta’riflari izohlanadi.

Kalit so‘zlar: faollik, ijtimoiy faollik, ijtimoiy faoliyat, jamiyatdagi faollik, shaxs va muhitning o‘zaro munosabati, shaxs, 
harakat.
Abstract: This article analyzes definitions of the concept of “social activity” proposed by scientists, educators, sociolo-
gists, philosophers, and psychologists. In psychology, social activity is interpreted as an individual’s active participation in 
social life, engagement in interpersonal relationships, and efforts aimed at solving social problems. The conducted anal-
ysis is focused on clarifying the instrumental function of the category of social activity and substantiating its contemporary 
scientific interpretation. Based on the analysis of psychological and pedagogical literature, definitions of the concept of 
social activity presented in various scientific approaches are explained.

Key words: activity, social activity, social behavior, public activity, interaction between personality and environment, 
personality, action.
Аннотация: В статье анализируются определения понятия “социальная активность”, представленные учёными, 
педагогами, социологами, философами и психологами. В психологии социальная активность рассматривается 
как активное участие личности в общественной жизни, её взаимодействие с другими людьми и стремление к 
решению социальных проблем. Проведённый анализ направлен на уточнение инструментальной функции кате-
гории социальной активности и обоснование её современной научной интерпретации. На основе анализа пси-
хологической и педагогической литературы раскрываются различные научные подходы к определению данного 
понятия.

Ключевые слова: активность, социальная активность, социальная деятельность, общественная активность, 
взаимодействие личности и среды, личность, действие.

KIRISH
Zamonaviy jamiyatda sodir bo‘layotgan o‘zgarishlarning markazida inson, shaxs turadi. Inson omilining 

roli ortib borishi munosabati bilan shaxsning ijodiy salohiyatidan foydalanish, o‘z-o‘zini tarbiyalash va o‘z-o‘zini 
rivojlantirish vazifalari ustuvor yo‘nalishlar sifatida ilgari surilmoqda. Ushbu jarayonlarning asosiy vositasi sifa-
tida jamiyat hayotining turli sohalarida shaxsning ijtimoiy faolligi namoyon bo‘ladi.

Jamiyatni hayotiy ustanovkalar va qadriyatlar yo‘nalishlari tizimiga mos ravishda o‘zgartirish taraqqiyotning 
asosiy harakatlantiruvchi kuchi hisoblangan inson faoliyati orqali amalga oshadi. Shu sababli zamonaviylikning 
muhim muammolaridan biri jamiyatning progressiv rivojlanish omili bo‘lgan yoshlarning ijtimoiy faolligi hisobla-
nadi.

“Ijtimoiy faollik” tushunchasi bir qator ijtimoiy va gumanitar fanlarning (psixologiya, pedagogika, sotsi-
ologiya, falsafa) tadqiqot obyekti hisoblanadi. Ushbu fanlarda mazkur tushunchaga ba’zan noaniq, ba’zan esa 
qarama-qarshi ta’riflar beriladi.

Ko‘pgina tadqiqotlarda ijtimoiy faollik subyektning o‘zini va ijtimoiy reallikni anglash hamda o‘zgartirishga 
qaratilgan jamiyat bilan o‘zaro bog‘liq jarayon sifatida talqin etiladi.

hisoblanadi. “Ijtimoiy faollik” atamasi yoshlar ijtimoiy tashkilotlarining zamonaviy shakllarini yaxlit tuzilma sifa-
tida shakllantirishda muhim ahamiyat kasb etadi.

“Ijtimoiy faollik” atamasi falsafa, sotsiologiya, psixologiya, pedagogika va boshqa fanlarda mualliflik hamda 
ensiklopedik ta’riflarga ega. Shu sababli zamonaviy dunyoda ijtimoiy faollikning dolzarbligini aniqlash, ushbu 
atamaning muammolarini tadqiq etishda instrumental va funksional jihatdan to‘liq ta’rifni aniqlash maqsadida 
uning turli talqinlarini tahlil qilish zarurati yuzaga keladi.

MAVZUGA OID ADABIYOTLAR SHARHI
“Ijtimoiy faollik” tushunchasiga ko‘plab psixolog olimlar – L.S. Vigotskiy, S.L. Rubinshteyn, D.N. Uznadze, 

G.M. Andreyeva, L.I. Ansiferova, D.M. Arxangelskiy, V.T. Afanasyev, M.S. Kagan, K.K. Platonov, A.V. Petrovs
kiy, E.T. Yudin va boshqalar – tomonidan ta’rif berilgan. Ushbu mualliflar ijtimoiy faollik tushunchasini turlicha 
talqin qiladilar: ayrim hollarda uni jamiyatdagi faollik tushunchasiga qarama-qarshi qo‘yadilar, ayrim hollarda 
esa ushbu tushunchalarni aralashtirib yuboradilar.

V.Z. Kogan ijtimoiy faollikka quyidagicha ta’rif beradi: “Ijtimoiy faollik shaxsning ongli va maqsadga yo‘nalti-
rilgan faoliyati bo‘lib, dialektik jihatdan o‘zaro bog‘liq holda subyektning atrofdagi voqelik jarayonlari va hodisa
lariga ta’sir darajasini yoki o‘lchovini belgilovchi va tavsiflovchi yaxlit ijtimoiy-psixologik sifatlar majmuasidir”.

Kupreychenko ijtimoiy faollikning turlarini quyidagi mezonlarga asoslanib farqlaydi [4]:

•	 qiziqishga asoslangan tomonlarni qamrab olish kengligiga ko‘ra (faollik muayyan guruh, jamiyat, insoniyat 
yoki shaxs ehtiyojlarini qondirishga qaratilishi mumkin);

•	 tashabbus ko‘rsatish manbaiga ko‘ra (reaktiv, faol, oldini oluvchi);

•	 maqsadi va tabiatiga ko‘ra (gumanitar, tiklovchi, qidiruvchi, demonstrativ, nazorat, tinchlikparvar, ijodiy va 
boshqalar). Faollikka tarbiyaviy, faollashtiruvchi, axborotga yo‘naltirilgan, tashkillashtiruvchi faoliyat turlari 
kiradi;

•	 amalga oshirish sohasiga ko‘ra (madaniy, ta’limiy, kasbiy, oilaviy, ijtimoiy rivojlanish, sog‘liqni saqlash, 
badiiy-estetik, sport, siyosiy, fuqarolik-huquqiy, iqtisodiy va boshqalar);

•	 subyektga ko‘ra (ijtimoiy faollik alohida shaxs, kichik va katta guruhlar doirasida namoyon bo‘ladi);

•	 intensivligi yoki darajasiga ko‘ra (passivlikdan giperfaollikkacha);

•	 vaqtinchalik xususiyatlariga ko‘ra (chastotasi va davomiyligi). Ushbu mezonlarga muvofiq faollik qisqa 
muddatli, uzoq muddatli, doimiy, tizimli bo‘lishi mumkin. Intensivlikning vaqt davomida o‘zgarishiga ko‘ra 
esa u tug‘iluvchi, shakllanuvchi, o‘suvchi, so‘nuvchi turlarga ajratiladi;

•	 jamiyat uchun foydaliligiga ko‘ra. Ushbu ko‘rsatkich nisbatan muhim bo‘lsa-da, uni baholash murakkab 
hisoblanadi. Ko‘pincha faollik ijtimoiy va aksil-ijtimoiy funksiyalarni birlashtirishi mumkin. Masalan, norasmiy 
yoshlar tashkilotlarining ayrim turlarida ishtirok etish shular jumlasidandir.

Shunday qilib, ijtimoiy faollik shakllari va turlarining xilma-xilligi tadqiqotchilardan uning mazmuni va dinami
kasini chuqur tahlil qilish, shuningdek, samaradorlik mezonlarini aniqlashga jiddiy yondashishni talab etadi.

M.V. Kocherova F.N. Ilyasov ta’rifiga asoslanib, ijtimoiy faollikni turli ko‘rinishdagi ijtimoiy faoliyatning 
o‘lchovi sifatida talqin qiladi. Ushbu yondashuvning asosiy farqi shundaki, mazkur atama E. Kachalova va 
M.V. Kocherovaning boshqa talqinlariga teskari bo‘lib, “faollik” tushunchasining hosilasi sifatida ishlatiladi. Ijti-
moiy faollikni ijtimoiy faoliyat o‘lchovi sifatida qo‘llash alohida e’tiborga loyiqdir, chunki bu holatda ijtimoiy faollik 
turli faoliyat turlarini baholash mezoni sifatida namoyon bo‘ladi.

F.N. Ilyasovga ko‘ra, “ijtimoiy faollik” atamasi “harakat” kategoriyasining tarkibiy qismi hisoblanadi. Bundan 
tashqari, G.M. Kodjaspirova va A.Yu. Kodjaspirovlar ushbu tushunchaga pedagogik nuqtai nazardan yonda
shib, ijtimoiy faollikni insonning jamiyat hayotiga faol munosabati sifatida izohlaydilar.

TADQIQOT METODOLOGIYASI
Faollikning maqsadi, motivlari, harakat shakllari va natijalari faoliyatga asoslangan yondashuv doirasida 

tahlil qilinadi. Ushbu yondashuv L.S. Vigotskiy va A.N. Leontyevlarning faoliyat nazariyasiga tayanadi. Tadqiqot 
metodologiyasining mazmuniga ko‘ra, shaxs faolligi uning ichki xususiyatlari – qadriyatlar, ehtiyojlar, motivlar – 
hamda tashqi omillar, ya’ni ijtimoiy sharoit, turli guruhlar va ijtimoiy institutlar o‘rtasidagi o‘zaro ta’sir natijasida 
shakllanadi.

TAHLIL VA NATIJALAR
Ilmiy muomalada qo‘llaniladigan “ijtimoiy faollik” tushunchasining ko‘plab talqinlarini mualliflar konsep-

siya mazmuniga kiritilgan asosiy tarkibiy qismlarga qarab tasniflash mumkin. Shunday qilib, “ijtimoiy faollik” 
atamasini obrazli tarzda o‘zaro ta’sir kategoriyalariga ko‘ra quyidagicha guruhlash mumkin: “shaxs”, “harakat”, 
“ijtimoiylashuv” va “shaxs–muhit”. Ushbu toifalarga kiruvchi barcha tahlillar muayyan xususiyatlarga ko‘ra tizim-
lashtirilgan (harakatli jarayon, o‘zaro ta’sir, atamaning aniqlashtirilgan tasviri va boshqalar). Turli lug‘atlar va 
mualliflar ishlarida har bir kategoriya bo‘yicha tegishli ta’riflar mavjud.

“Shaxs–muhit” tushunchasini izohlashda mazmun jihatdan yaqin bo‘lgan shaxs va muhit o‘rtasidagi o‘zaro 
ta’sir hisobga olinadi. “Ijtimoiy faollik” – bu muayyan tarixiy davrda jamiyat, sinf yoki ijtimoiy guruh oldida turgan 
muammolarni hal etishga ongli ravishda yo‘naltirilgan inson faoliyatining shakllari majmuasidir [2].

Ijtimoiy faollik tushunchasiga “Falsafiy lug‘at”da quyidagicha ta’rif berilgan: “Ijtimoiy faollik – jamiyat-
dagi individ va ijtimoiy guruhlar faoliyatining mohiyatini aks ettiruvchi tushuncha” [2]. Yu.L. Vorobyova va 
B.N. Korolyova ta’riflariga ko‘ra, ijtimoiy faollik faollikning oliy shakli hisoblanadi. U materiyani tashkil etishning 
ijtimoiy darajasiga mos keladigan, subyektning ijtimoiy muhit bilan o‘zaro ta’siri bilan shartlangan va namoyon 
bo‘ladigan shaxsga xos faoliyat turi sifatida qaraladi. Ushbu jarayonda subyekt va muhitning o‘zgarishi sodir 
bo‘ladi [1].

Faylasuflardan L.P. Buyeva, L.N. Mitroxin, A.G. Xripkova, S.S. Bateninlar ijtimoiy faollikni subyektning atrof 
olam bilan o‘zaro munosabati shakli hamda ijobiy ifodalangan tomoni bilan tavsiflanadigan har qanday faoliyat-
ning alohida holati sifatida talqin qilishni taklif etganlar. “Shaxs–muhit” kategoriyasiga oid ta’riflar ijtimoiy faollik 
mohiyatini subyektning ijtimoiy muhit bilan o‘zaro ta’siriga yo‘naltirilgan jarayon sifatida ko‘rib chiqadi. Ushbu 
ta’riflar shaxs yoki jamiyatga bevosita murojaat qilmasdan, aynan o‘zaro ta’sir jarayonining o‘zini tahlil qiladi.

“Falsafiy lug‘at”larda “subyektning jamiyatdagi harakati” asos qilib olinadi. Ushbu ta’riflardan ko‘rinadiki, 
mazkur yondashuv jamiyatni ham, shaxsni ham alohida obyekt sifatida emas, balki ularning o‘zaro ta’siri jara
yonini tadqiq etadi. Binobarin, ijtimoiy faollik subyektning ijtimoiy muhit bilan o‘zaro ta’siri yoki faoliyati jara
yonidan iboratdir. Faylasuflardan L.P. Buyeva, L.N. Mitroxin, A.G. Xripkova, S.S. Bateninlar ham ushbu fikrni 
qo‘llab-quvvatlab, ijtimoiy faollikni “ijobiy ifodalangan tomon bilan tavsiflanadigan faoliyat holati” sifatida izohlay-
dilar hamda bu jarayonni amalga oshiruvchi ijobiy funksiyalar va ijtimoiy ahamiyatga ega tasavvurlarni alohida 
ta’kidlaydilar.

“Ijtimoiy faollik” tushunchasi tahlili tipologiyasi1

1	 Лебедев М.Д. “К вопросу о формировании понятия “социальная активность”” /научная статья/. https://cyberleninka.ru/arti-
cle/n/k-voprosu-o-formirovanii-ponyatiya-sotsialnaya-aktivnost/viewer

tomonidan berilgan bo‘lib, ularga ko‘ra, ijtimoiy faollik faollikning eng yuqori shakli sifatida namoyon bo‘ladi 
va “subyekt hamda muhitning o‘zgarishi sodir bo‘ladigan, subyektning ijtimoiy faoliyatdagi ijtimoiy muhit bilan 
o‘zaro ta’sir jarayoni” sifatida ta’riflanadi. “Subyekt va muhitning o‘zgarishi” tushunchasi o‘zaro ta’sir jarayo
nining sodir bo‘lishi subyekt va muhitning yanada rivojlanishiga olib kelishini anglatadi.

Sotsiologik yo‘nalishlarda “ijtimoiy faollik” atamasi keng qo‘llaniladi va hodisa, holat hamda munosabat 
sifatida talqin etiladi. “Milliy jamoatchilik fondi” sotsiologik ensiklopediyasida ijtimoiy faollik ijtimoiy subyektning 
(shaxs, guruh, jamiyat yaxlitligi) xususiyatlari va sifatlari majmuasini tavsiflovchi sotsiologik kategoriya sifa-
tida izohlanadi. Ushbu yondashuvga ko‘ra, subyekt ijtimoiy taraqqiyotning obyektiv qonuniyatlarini aks ettirgan 
holda o‘zi uchun belgilangan maqsad sari rivojlanadi [5].

S.L. Komarovaga ko‘ra, ijtimoiy faollik – insonning munosib hayot kechirishi va jamiyat taraqqiyotida faol 
ishtirok etishi uchun jamiyat tomonidan taqdim etilgan potensial imkoniyatlar yig‘indisining rivojlanish inten-
sivligi bilan tavsiflanadigan tizimli jarayondir [3]. Ushbu talqin avvalgi ideallashtirilgan yondashuvlardan farqli 
ravishda zamonaviy dunyoqarash va real ijtimoiy manzarani aks ettiradi.

“Milliy jamoatchilik fondi” sotsiologik lug‘atida keltirilgan ushbu ta’rifda o‘zini rivojlantirish jarayonining 
ahamiyati alohida ta’kidlanadi: “subyekt ijtimoiy taraqqiyotning obyektiv qonuniyatlarini aks ettirgan holda o‘zi 
uchun belgilangan maqsad sari rivojlanadi”.

Muammoga bo‘lgan alohida e’tibor so‘nggi o‘n yillikda shaxs va jamiyat o‘rtasidagi o‘zaro munosabat 
jarayoniga qiziqishning kuchayganligini ko‘rsatadi. Bu holat, o‘z navbatida, shaxs institutlarining rivojlanishiga 
olib kelgan. Natijada, ijtimoiy faollik ijtimoiy subyektning (individ, guruh, umuman jamiyat) xossalari va sifat-
lari yig‘indisi bilan tavsiflanadigan kategoriya sifatida namoyon bo‘ladi. Ushbu xususiyatlar orqali subyekt o‘zi 
uchun belgilangan maqsad sari rivojlanadi va ijtimoiy taraqqiyotning obyektiv qonuniyatlarini aks ettiradi.

Psixologik nuqtai nazardan, faoliyat holat sifatida shaxsning ehtiyojlari va qiziqishlariga asoslangan hamda 
harakatga ichki tayyorlikni ifodalovchi sifat sifatida muhim ahamiyat kasb etadi. Shuningdek, faoliyat muno
sabatlar shaklida turli sohalarda subyektlarning o‘zini o‘zgartirishga qaratilgan o‘z-o‘zini faollashtirish jarayoni 
sifatida ham namoyon bo‘ladi.

XULOSA VA TAKLIFLAR
“Ijtimoiy faollik” atamasi turli soha olimlari tomonidan o‘rganilgan bo‘lib, yuqorida mazkur tushunchaga har 

bir fan sohasi tadqiqot obyektining mazmuni nuqtai nazaridan yondashgan ta’riflar keltirildi. Umuman olganda, 
olimlar ijtimoiy faollikni shaxsning ongli ravishda voqelikdagi ijtimoiy sharoitlarni o‘zgartirishga va ijtimoiy jara
yonlarda faol ishtirok etishga qaratilgan faoliyati sifatida talqin etish lozimligini ta’kidlaydilar.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

